ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՐՏԻ 19-Ի ԹԻՎ 277-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.   Հայաստանի Հանրապետության ֆինանսների նախարարություն
	13.09.2023թ

	
	N 01/11-1/17964-2023

	1. ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2009  թվականի մարտի 19-ի «Վարորդի սթափության վիճակի զննության կարգը, այդ զննության արձանագրության, ուղեգրի, գրանցման մատյանի ձևերը հաստատելու մասին»  N 277-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
 
	Ընդունվել է:


	2.   Հայաստանի Հանրապետության տարածքային կառավարման  և ենթակառուցվածքների նախարարություն
	08.09.2023թ.

	
	N ԳՍ/25.1/27040-2023

	1. Տեղեկացնում ենք, որ «Հայաստանի Հանրապետության կառավարության 2009 թվականի մարտի 19-ի թիվ 277-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ առարկություն կամ առաջարկություն չունենք։


	Ընդունվել է:


	3.     Հայաստանի Հանրապետության առողջապահության նախարարություն
	06.09.2023թ.

	
	N ԱԱ/02.2/20057-2023

	1. Ի պատասխան Ձեր` 31.08.2023թ. թիվ 43/21/105368-23 գրության հայտնում եմ, որ Կառավարության «Հայաստանի Հանրապետության կառավարության 2009 թվականի մարտի 19-ի թիվ 277-Ն որոշման մեջ լրացումներ կատարելու մասին» որոշման նախագծի վերաբերյալ առաջարկություններ չկան:


	Ընդունվել է:


	4.     Հայաստանի Հանրապետության արդարադատության նախարարություն
	12.10.2023թ.

	
	N /27.2/44102-2023

	 «Հայաստանի Հանրապետության կառավարության 2009  թվականի մարտի 19-ի թիվ 277-Ն որոշման (այսուհետ՝ Որոշում) մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.




1. Նախագծի 1-ին կետով նախատեսվում է Որոշման նախաբանում որպես լիազորող նորմ լրացնել «Հայաստանի Հանրապետության ոստիկանության մասին» օրենքի 24.1.-ին հոդվածի 1-ին մասի 2-րդ կետը, համաձայն որի՝ կառավարության որոշմամբ սահմանված կարգով իրականացվելու է նավավարի սթափության վիճակի ստուգում, իսկ 2-րդ կետով նախատեսվում է Որոշման N 4 հավելվածի 1-ին կետը լրացնել նոր նախադասությամբ հետևյալ բովանդակությամբ՝ սույն կարգը տարածվում է նաև անձի սթափության վիճակի որոշման այլ դեպքերի վրա:
Վերոգրյալի կապակցությամբ հայտնում ենք, որ Նախագծի 2-րդ կետով առաջարկվող կարգավորումը դուրս է Նախագծով լրացվող լիազորող նորմի կարգավորման առարկայի շրջանակներից, մասնավորապես կարգավորմամբ օգտագործվող «այլ դեպքերի վրա» ձևակերպումը ընդհանրական է և անորոշ, ուստի առաջարկվող կարգավորման իրավական որոշակիությունը ապահովելու նպատակով անհրաժեշտ է հիշյալ ձևակերպումը խմբագրել և նշել սթափության վիճակի որոշման կոնկրետ դեպքերը (կամ դեպքը) որոնց վրա տարածվելու է Նախագծով առաջարկվող կարգավորումները: 
Սույն դիտողությունը բխում է ՀՀ Սահմանադրության 6-րդ հոդվածի 2-րդ մասի պահանջից, համաձայն որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին, ուստի Որոշման մեջ լրացվող լիազորող նորմը Հայաստանի Հանրապետության կառավարությանը ուղղակի լիազորություն չի վերապահում հաստատելու Նախագծի 2-րդ կետով առաջարկվող կարգավորումները:


	Ընդունվել է:



ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
